Әлеуметтік педагогтың жетім балалармен жұмысы.

«Адам құқығы, бала құқығын қорғаудан басталады».
[bookmark: _GoBack]Міне, адамның шыр етіп дүниеге келген уақытынан бастап, оны өмірін, денсаулығын, тыныштығын қорғап отырған заң бар.
	Балалар, ересектер сияқты, негіз қалацшы: сыйлау, қол тигізбеу және адамзаттық абыройын сақтау құндылықтарына ие, сондай – ақ Адам құқықтарының жалпыға ортақ декларациясы мен Азаматтық және саяси, экономикалық, әлеуметтік және мәдени құқықтар туралы Халықаралық пактіде көзделген заң тарапынан да тең қорғау көрсетілуіне құқылы.
«Жетім жерде жыласа,
көкте тәңір күңіренер…»
Қоғам үшін ең бастысы  тәуелсіздік, адам үшін бас бостандығы және уайым қайғысыз өмір. Оның кепілі – заңдылық. Тәуелсіздік төрімізден орын алғын қоғамымыздағы ең басты құндылық – адам бостандығы.
Жетім – ата – анасының екеуі де немесе жалғыз басты ата-анасы қайтыс болған бала болып табылады. Жетімдік баланың психикалық дамуына қатты әсер етеді. Ата -анадан айырылған және интернат жағдайына түскен балалардың жалпы психикалық жағдайы төмендейді, өзін-өзі реттеп-бағыттауы бұзылады, көңіл-күйі жабырқау болады. Балалардың басым көпшілігінің өмірге құштарлығы жоғалады, өзіне-өзінің сенімсіздігі күшейіп, бойын үрей билей бастайды.
Жетімдіктің екі категориясы бар, ол тұл жетім және әлеуметтік жетімдік.
Әлеуметтік жетім- ата-анасы бар немесе қайтыс болмаған, бірақ ата-ана өз келісімдерімен баладан бас тарту, сондай-ақ ата-ананың түрлі сол қылықтарға бару арқылы олардың құқықтарын шектеп баланы айырып алу.
Тұл жетім- ата-анасының екеуі де немесе жалғыз басты ата-анасының қайтыс болуы тұл жетім деп аталады.
Әлеуметтік жетімдіктің себебі неде?
· Ата-ана құықтарынан айрылған ата-ана санының көбеюі
· Тілексіз туған балалар
· Халықтың материалдық жағдайының төмендеуі.
Әлеуметтік педагогтың жетім балалармен жұмысы олардың бойындағы достық және сүйіспеншілік, бір-біріне деген түсіністік сезімдерін оятуда жатыр. Қамқорсыз қалған балалардың әлеуметтенуіне жағдай туғызып, оған бақылау жасау әлеуметтік педагогтың басты міндеттерінің бірі. Балалы шақтың бал дәмінен ерте айырылған осындай балалармен жұмыс қиын да күрделі, жауапты іс болмақ.
Жыл сайын мектебімізде осы балалармен қорғаншы және қамқоршы күні мерекесіне арналған іс-шара өткізіледі. «Жүректерінің жылуын аямаған, туыс үшін барын салып аялаған» ардақты жандарға құрмет көрсету- біздің міндетіміз деп білеміз. Мектебімізде ата – анасының қамқорлығынсыз қалған 6 бала білім алады. Әлеуметтік педагог ай сайын барып ата –анасының қамқорлығынсыз қалған балалардың қал жағдайларын білу мақсатында үйлеріне барып тексеріп отырады. Қамқоршылардан қамқоршы есебін алып, қалалық білім бөлімінің Қамқоршы кеңесіне есеп беріп отырады.
«Жетім көрсең, жебей жүр» деп дана бабаларымыз жетім-жесірін жылатпаған. Адам баласының бәрінің баратын жері – біреу. Бірақ біреуге – ерте, біреуге кеш. Жастай үзілген жандардың артында еңіреп аяқтанбаған ұрпағы қалады. Тұл жетім қылған тағдырға дауа бар ма, ал қазіргі заманда жетімнен тастанды бала көп.
Халық арасында кеңінен айтылып жүрген асыл сөздердің бірі «жетімді қуантсаң жерде жетпіс, көкте жетпіс періште қуанады» деген. 

